
KORPORATSIYALARDA AFFILLANGAN SHAXSLAR INSTITUTINING
HUQUQIY TABIATI VA TARTIBGA SOLINISHI

Qalandarov Aminjon Amondullayevich
Toshkent davlat yuridik universiteti
Tadbirkorlik va korporativ huquq sho‘basi dotsenti v.b.

Annotatsiya. Affillangan shaxslar instituti korporativ huqugning markaziy mexanizmlaridan biri bo‘lib, u
manfaatlar to‘qnashuvi, tuzilishidan manfaatdorlik bo‘lgan bitimlar (related party transactions), oshkoralik,
direktorlar va nazorat organlarining fidutsiar majburiyatlari hamda minoritar aksiyadorlar (ishtirokchilar)
himoyasi bilan bevosita bog‘lig. 0’zbekistonda “affillangan shaxs” atamasi va unga tutash institutlar turli normativ
manbalarda mavjud bo‘lsa-da, ularning yagona konseptual modeli, reyestrni yuritish yondashuvi, oshkor etish
standartlari hamda javobgarlik mexanizmlarining tizimliligi yetarli darajada mustahkamlanmagan. Mazkur
maqola affillanganlikning huquqgiy tabiatini yoritadi, O‘zbekiston normativ bazasida institutning
fragmentatsiyalashgan holatini tahlil giladi, YI (SRD II), Buyuk Britaniya (Companies Act va Listing Rules) hamda
Germaniya (ARUG II) yondashuvlarini qiyosiy ko‘rib chiqadi va O‘zbekiston uchun normativ hamda institutsional
takomillashtirish yo‘nalishlari bo‘yicha takliflarni asoslaydi.

Kalit so‘zlar: affillangan shaxs, manfaatdorlik bo‘lgan bitim, tunnelling, manfaatlar to‘qnashuvi, oshkoralik,
reyestr, minoritar aksiyadorlar.

DOI: https://doi.org/10.47390/SPR1342V6SI1Y2026N34

Korporatsiya ichidagi iqtisodiy kuch muvozanati har doim ham teng bo‘lmaydi: nazorat
paketiga ega aksiyadorlar, ijro organi, kuzatuv kengashi a’zolari, yirik kontragentlar yoki ular
bilan bog'liq shaxslar kompaniya resurslari ustidan real ta’sirga ega bo‘ladi. Bu holat “klassik”
agentlik muammosini (manager-shareholder) ham, “zamonaviy” muammoni — nazorat

qiluvchi aksiyador (controller) bilan minoritar aksiyadorlar o‘rtasidagi garama-garshilikni ham
kuchaytiradi. Raqobatbardosh bozorlar sharoitida affillangan shaxslar bilan bitimlar ba’zan
igtisodiy jihatdan foydali bo‘lishi mumkin, biroq aynan shu bitimlar orqali qiymatni “tashqariga
chiqarish” (tunneling) xavfi ham eng yuqori bo‘ladi. Tunneling fenomeni korporativ boshqaruv
va huquqiy himoya zaif bo‘lgan yurisdiksiyalarda aynigqsa dolzarb ekani ilmiy adabiyotda ko‘p
bor asoslangan.

Shu nuqtada olimlar “tunnelling’ni aynan nazorat qiluvchi shaxs(lar) tomonidan
kompaniyadan qiymatni oz foydasiga “sug‘urib olish” mexanizmi sifatida tushuntiradi. Johnson
tunnellingni “firmadan aktivlar va foydani nazorat qiluvchi aksiyador manfaatiga ko‘chirish”
sifatida izohlaydi. [1] Bu hodisa ko‘pincha yashirin yoki murakkab bitimlar orqali sodir bo‘lgani
uchun, u oddiy boshgaruv xatolari (masalan, sust menejment, samarasiz investitsiya)dan farq
qiladi: tunnellingning markazida manfaatlar to‘qnashuvi va nazorat qiluvchi shaxsning o0z
manfaatini ustun qo‘yishi turadi.

Tunnelling qanday ko‘rinishlarda bo‘ladi? Olimlar odatda uni ikki asosiy turga
ajratadi. Birinchisi — self-dealing (o‘ziga qulay bitimlar) orqali resurslarni chigarish: masalan,
aktivlarni “arzon” sotish yoki “qimmat” sotib olish, transfer narxlash (transfer pricing), nazorat
qiluvchiga foydali shartnomalar, haddan tashqari top-menejer kompensatsiyasi, kredit
kafolatlari, korporativ imkoniyatlarni (corporate opportunities) o‘ziga olib qo‘yish va sh.k.
Ikkinchisi esa aktivlarni bevosita chigarmasdan ham nazorat qiluvchining ulushini oshirish —
dilution: suyultiruvchi emissiyalar (dilutive issuance)*, minoritar ishtirokchini siqib chigarish
(freezeout), Insayder axborotidan foydalanib savdo qilish (insider trading), “sekin-asta”
nazoratni to‘plash (creeping acquisitions) kabi moliyaviy operatsiyalar orqali minoritar
ishtirokchilar ulushini iqtisodiy jihatdan qadrsizlantirish. Natijada nazorat qiluvchi shaxs
nazoratni mustahkamlaydi, minoritar esa qiymat yo‘qotadi.

Tunnelling faqat “rivojlanayotgan bozorlar muammosi” emas: u huquqni qo‘llash kuchli
bo‘lgan davlatlarda ham uchrashi mumkin, hatto ayrim holatlarda sudlar tomonidan ma’lum
huquqiy mantiq asosida “oglanib” ketishi ham ehtimoldan xoli emas. Shuning uchun huqugqiy
nazorat, aynigsa sud nazorati, bunday bitimlarni baholashda qaysi standartlar qo‘llanishiga
bog‘lig. Bu yerda sudlar odatda ikki tayanch tamoyilga tayanishini mumkin: “duty of care”
(ehtiyotkorlik majburiyati) va “duty of loyalty / fiduciary duty” (sadoqat/fidutsiar
majburiyat). [2] Ehtiyotkorlik majburiyati doirasida ko‘plab tizimlarda “business judgment
rule”ga o‘xshash yondashuv ishlaydi — manfaatlar to‘qnashuvi yo‘q deb garalsa, sudlar
direktor garoriga “katta ehtimol bilan aralashmaydi”. [3] Fidutsiar/sadoqat majburiyati esa
aksincha, aynan manfaatlar to‘qnashuvi mavjud bo‘lgan vaziyatda “insayderning o‘z foydasini
kompaniya yoki aksiyadorlar hisobidan ko‘rishi"ni keskinroq nazorat qiladi va bitimning
adolatliligini tekshirishga undaydi.

Shu sababli rivojlangan yurisdiksiyalar affillanganlik/manfaatdor shaxslar
konsepsiyasini ikki tayanch yo‘nalishda tartibga soladi:

1. Oldini olish va protsessual himoya: manfaatdor shaxsning ovoz berishda cheklanishi,
mustaqil direktorlar/qo‘mitalar ekspertizasi, “majority of the minority” kabi
mexanizmlar; [4]

2. Oshkoralik va ex post javobgarlik: reyestr, e’lon qilish, bozorni xabardor etish,
zararlarni qoplash, bitimni haqiqiy emas deb topish yoki fidutsiar majburiyat buzilishi
uchun sanksiya. [5]

0‘zbekistonda ham korporativ boshgaruv standartlarini modernizatsiya qilish siyosati
mavjud bo'lib, xususan aksiyadorlik jamiyatlarida zamonaviy boshqgaruv uslublarini joriy etish
bo‘yicha davlat darajasida chora-tadbirlar belgilangan. [6] Biroq affillangan shaxslar instituti
aynan “tizim” sifatida (ta’rif - reestr — oshkor etish — protsedura — javobgarlik) izchil ishlashi
masalasi hanuz konseptual va texnik jihatdan takomillashtirishni talab qiladi.

Affillangan shaxs: huqugqiy tabiat va konseptual model

“Afillangan shaxs” odatda quyidagi hollarda kompaniyaga nisbatan “yaqinlik” yoki
“bog‘liqlik”ni bildiradi: (i) nazorat (control) — ulush/ovoz orqali yoki shartnomaviy ta’sir
orqali qarorlarni belgilash; (ii) boshqaruvga daxldorlik (management/board): direktorlar,
ijro organi, kuzatuv kengashi; (iii) Oila/yaqin aloqalar: qarindoshlik yoki manfaat birligi; (iv)
Korporativ guruh (group): shu’ba, tobe, bog'liq jamiyatlar.

Xalgaro amaliyotda affillangan shaxs g‘oyasi, avvalo, korporatsiyaga nisbatan
“yaqinlik”"ning huquqiy-me’yoriy indikatorlarini belgilashga xizmat qiladi: bunday yaqinlik
nazorat (ulush/ovoz yoki shartnomaviy ta’sir orqali qarorlarni belgilash), boshgaruvga
daxldorlik (direktorlar va ijro organi, shuningdek kalit menejment), yaqin oila aloqalari hamda
korporativ guruh (parent-subsidiary, fellow subsidiary, associate/joint venture va h.k.)
doirasidagi bog‘liqlik orqali namoyon bo‘ladi. Shu yondashuv “related party” konsepsiyasining
International Financial Reporting Standards (IFRS) tizimidagi IAS 24 (International
Accounting Standard 24) talginida aniq ko‘rinadi: standart “bog‘liq tomon”ni kim deb tan olish
kerakligini ta'riflaydi va bu bog'liglik aniglanganida, u bilan bo‘lgan munosabatlar hamda
bitimlar bo‘yicha oshkor etish (disclosure) talablarini buxgalteriya hisobi standartlari orqali
belgilaydi. [7]

Mazkur yondashuv affillangan shaxs institutining konseptual modelini ham izohlashga
imkon beradi: tizim “kim bogliq?” degan identifikatsiyadan boshlanib, so‘ng “qaysi bitim
muhim (material)?” degan mezonlar, “qanday tartib orqali tasdiqlanadi?” degan mexanizmlari
hamda yakunda “qanday oshkor etiladi va buzilganda ganday javobgarlik yuzaga keladi?”
degan oshkoralik - enforcement (huquqgni qo‘llash va javobgarlik mexanizmlari) bloklari bilan
yakunlanadi. Aynan shu to‘rt bo‘g‘inli mantiq SRD II (Shareholder Rights Directive II -
Aksiyadorlar huquqlari to‘grisidagi direktiva (II)) doirasida related party transactions
bo‘yicha umumiy Yevropa modelida ham aks etadi: muhim (material) bitimlarni belgilash,
ularni ommaga e€’lon qilish, tasdiglash tartibini joriy etish va affillangan shaxsning
protsedurada o‘z manfaatini o‘tkazib yuborishini cheklash kabi talablar 9c-modda orqali
minimal standart sifatida mustahkamlangan. [8]

Buyuk Britaniyada ham manfaatlar to‘qnashuvi va bog'liq tomonlar bilan
munosabatlarni boshqgarish ikki darajada “tizimlashtiriladi”. Birinchi daraja — kompaniya
ichidagi fidutsiar intizom: Companies Act 2006 (Kompaniyalar to‘g‘risida 2006) direktorlar
zimmasiga manfaatlar to‘qnashuviga olib kelishi mumkin bo‘lgan vaziyatlardan qochish
majburiyatini (s.175) [9] hamda rejalashtirilayotgan bitim/kelishuvdagi manfaatni e’lon qilish
majburiyatini (s.177) [10] yuklaydi. Ikkinchi daraja — bozor intizomi va investor himoyasi:
birjada kotirovka qilinadigan emitentlar uchun FCA Listing Rules manfaatdor shaxslar bilan
tuziladigan bitim bo‘yicha qo‘shimcha shaffoflik va ma’qullash talablarini (masalan, ayrim
holatlarda aksiyadorlar roziligi, mustaqil baholash/“fairness” elementlari, bozorga xabar
berish) kuchaytiradi. [11] Shu orqali Buyuk Britaniya modeli “kompaniya ichidagi fidutsiar

majburiyatlar’ni “kapital bozori qoidalari” bilan bog'lab, affillanganlik xavfini nafaqat ichki
boshqaruv, balki bozor oshkoraligi orqgali ham jilovlashga urinadi.

Shu bilan birga, 2024-yildan boshlab FCA yangi UK listing rejimiga o‘tishda manfaatdor
shaxslar bilan tuziladigan bitimlar bo‘yicha yanada “ axborotni oshkor etishga asoslangan”
yondashuvni kuchaytirib, ko‘plab holatlarda aksiyadorlardan majburiy ravishda ovoz berishni
talab qilmaslik yolini tanlaganini ham ochiq qayd etadi (bunda kengroq oshkoralik,
direktorlarning fidutsiar majburiyatlari, “fair and reasonable” yondashuvi va listing bo‘yicha
vakolatli maslahatchi (sponsor) ishtiroki kabi kafolatlar saqlanishi ta’kidlanadi). [12] IImiy
adabiyotda esa, masalan Paul Davies UK modelini aynan “umumiy korporativ huquq + listing
qoidalari” kombinatsiyasi sifatida tushuntiradi va bozorning bitim adolatliligini baholashi
uchun oshkor qilish sifati va “adolatlilik” haqidagi axborot yetarliligi masalasini muhokama
qiladi. [13]

Germaniya SRD II'ni implementatsiya qilish jarayonida ushbu konseptual modelni milliy
korporativ huquq instrumentlariga “o‘tkazdi”: birjada kotirovka qilinadigan aksiyadorlik
jamiyatlari uchun “nahestehende Personen” (yaqin/aloqador shaxslar) tushunchasi xalqaro
hisobot standartlariga, xususan IAS 24 (hamda ayrim holatlarda IAS 28) mezonlariga havola
qilish orqali belgilandi; natijada bog‘liq shaxslarni aniglash (identifikatsiya) masalasi IFRS
mantiqi bilan uyg‘unlashdi. [14] Shuningdek, Germaniya modelida “materiallik’ni chetlab
o‘tishni oldini oluvchi texnik mexanizmlar (jumladan bitimlarni bir yil ichida jamlab baholash)
ham nazarda tutilib, muhim bitimlar bo‘yicha ikki asosiy kafolat — tasdiglash (kuzatuv
kengashining roziligi) va oshkoralik (bitim haqida e’lon qilish) tizimi shakllantirildi; bu
yondashuv amaliy izohlarda ham “approval + publication” yondashuvi sifatida izohlanadi. [15]
ARUG II (Aksiyadorlar huquqlari to‘g‘risidagi direktiva (II) ni (SRD II) amalga oshirish
to‘grisidagi qonun) doirasidagi islohotlarning siyosiy-huquqiy fonida ham “nahestehenden
Personen” bilan bitimlar bo‘yicha yangi talablar Germaniya korporativ boshqaruv tizimini
minoritarlar manfaatini himoya qiluvchi va bozor shaffofligini kuchaytiruvchi standartlarga
yaginlashtirishga qaratilgani ta’kidlanadi. [16]

Affillanganlikning 0zi “yomon” emas; u xatar indikatoridir. Huquqgning vazifasi —
affillanganlik mavjud bo‘lgan joyda:

e qaror qabul qilish jarayonini “tozalash” (conflict cleansing),

e ma’lumot assimetriyasini kamaytirish (disclosure),

e minoritarlarning iqtisodiy manfaatini himoya qilish (fairness),
e bozor ishonchini saqlash (market integrity).

OECD/G20 Korporativ boshgaruv prinsiplari ham aynan oshkoralik, manfaatlar
to‘qnashuvini boshqarish va aksiyadorlar huquqlarini himoya qilishni bargaror boshqaruvning
tayanch elementlari sifatida ko‘rsatadi. [17]

O‘zbekiston qonunchiligida affillangan shaxslar: mavjud holat va muammolar

O‘zbekistonda “affillangan shaxs” instituti yagona kodifikatsiyalashgan model sifatida
(masalan, Fuqarolik kodeksida “universal” ta’rif ko‘rinishida) mustahkamlanmagan. Natijada
affillanganlik mezonlari turli sohalarda turlicha vazifa bajaradi: korporativ boshgaruvda —
fidutsiar majburiyatlar buzilishi xavflarini (manfaatlar to‘gqnashuvi, manfaatdor bitimlar)
jilovlash; raqobatda esa — nazorat/konsentratsiya va “ta’sir o‘tkazish” holatlarini aniqlash.

Masalan, aksiyadorlik jamiyatlari doirasida affillangan shaxslar alohida toifalar
kesimida sanab o‘tiladi: kuzatuv kengashi a’zolari, ijroiya organi, jamiyatning 20% va undan

ortig ovoz beruvchi aksiyalariga egalik qiluvchi shaxs(lar), shuningdek yuqoridagi shaxslarning
yaqin qarindoshlari va ayrim boshqa bog'ligliklar (ta’sischi/rahbarlik va h.k.). [18]

Shu bilan birga, raqobat (antimonopoliya) kontekstida affillanganlik davlat
ishtirokidagi korxonalar bilan bog‘liq alohida normalar orqali yoritiladi: masalan, “davlat
ishtirokidagi korxonaning affillangan shaxsi” deganda ustav fondida (kapitalida) 20% va undan
ortiq ulushga egalik bevosita yoxud bilvosita davlat ishtirokidagi korxonalar ham ko‘rsatiladi.
[19]

Demak, bugungi holatda affillanganlik:

e birtomondan, AJlar bo‘yicha korporativ-komplayens instrumenti (ro‘yxat, oshkoralik,
tuzilishidan manfaatdorlik bo‘lgan bitimlar);

o ikkinchi tomondan, ragobat huqugida nazorat va ta’sir (konsentratsiya, “shaxslar
guruhi” yondashuvi) bilan tutash institut sifatida namoyon bo‘ladi.

Fragmentatsiya muammosi shundaki, “affillanganlik” atamasi turli normativ-huquqiy
hujjatlarda turlicha maqsadlarda va turli qo‘llash shartlari (triggerlari) bilan ishlatiladi;
natijada korporativ munosabatlarga mos, yagona, universal hamda amaliyotda qo‘llashga qulay
ta’rifni shakllantirish giyinlashadi.

Amaldagi tartibda AJlar affillangan shaxslar hisobini yuritishi, hisobot berishi va
ro‘yxatni e’lon qilishi kerak. Xususan:

o affillanganlik asoslari vujudga kelganidan so‘ng affillangan shaxs 3 ish kunidan
kechiktirmay jamiyatni yozma xabardor qilishi shart;

e axborot oz vaqtida taqdim etilmasa va jamiyatga zarar yetsa, affillangan shaxs
yetkazilgan zarar miqdorida javobgar bo‘lishi mumkin;

e jamiyat affillangan shaxslar ro‘yxatini vakolatli organ belgilagan tartib va muddatlarda
har yili e’lon qilishi shart.

Bundan tashqari, Jamiyat o‘zi va affillangan shaxs o‘rtasida tuzilgan bitim haqidagi
axborotni bitim tuzilgan paytdan e’tiboran 72 soat ichida Korporativ axborotning yagona
portalida oshkor etishi shart. [20]

Lekin “reyestr bor” degani “reyestr standartlashgan” degani emas. Amaldagi tartibga
ko‘ra, aksiyadorlik jamiyatlari affillangan shaxslar haqidagi ma’lumotlarni belgilangan tartibda
oshkor qiladi (jumladan, korporativ axborot portalida va jamiyatning rasmiy veb-saytida).
Biroqg amaliy muammo shundaki, bu oshkor etishning mavjudligi reyestrning yagona va
majburiy standart asosida yuritilayotganini avtomatik anglatmaydi: kop hollarda reyestrning
minimal atributlari (identifikatorlar, bog‘liglik turi, manfaatdorlik manbai, nazorat darajasi),
ma’lumotlarni verifikatsiya qilish (tasdiglovchi hujjatlar, benefitsiar egalikni aniqglash),
yangilashga sabab bo‘luvchi holatlar va muddatlari, ma’lumotni taqdim etish formatlari
(strukturaviy va mashinada o‘qiladigan ko‘rinish), shuningdek mas’ul shaxslar va sanksiyalar
zanjiri bitta izchil tizimga jamlanmagan bo‘ladi. Natijada ma’lumot ko‘pincha korporativ
oshkoralik hujjatlarida parchalanib qoladi, reyestr ayrim hollarda formallikka aylanadi,
minoritar aksiyadorlar hamda investorlar uchun esa affillanganlikdan kelib chiqadigan xatarlar
“oldindan ko‘rinadigan” va tez tahlil qilinadigan darajada ochilmaydi.

Affillangan/manfaatdor shaxs bilan bitimlar korporativ boshgaruvda manfaatlar
to‘qnashuvi eng ko‘p yuzaga chiqadigan nuqtadir. Shu bois qonunchilik bunday bitimlar
bo‘yicha “oshkor etish — ichki tekshiruv — xolis tasdiglash — keyingi oshkoralik va nizolashish”
ketma-Kketligini belgilaydi.

Aksiyadorlik jamiyatlarida affillangan shaxs bitim tuzishdan oldin jamiyatni yozma
ravishda xabardor qiladi (affillanganlik fakti va bitimning muhim shartlari ko‘rsatiladi), bitim
ijjroiya organ hamda ichki audit tomonidan qisqa muddatda o‘rganilib bayonnoma
rasmiylashtiriladi, so'ng kuzatuv kengashi belgilangan muddatda qaror qiladi; agar kuzatuv
kengashida ikki va undan ortiq affillangan a’zo bo‘lsa, masala umumiy yig‘ilishga chiqariladi.
Affillangan shaxs muhokama va ovoz berishda qatnashmaydi; yirikroq bitimlarda (sof
aktivlarning 10% va undan ko‘pi) bozor qiymati va tashqi auditor xulosasi kabi qo‘shimcha
talablar qo‘yiladi; shuningdek aksiyadorlar bitim yuzasidan axborot olish va nizolashish
huquqiga ega.[21]

Mas’uliyati cheklangan jamiyatlarda ham manfaatdorlik bo‘lgan bitimlar bo‘yicha
umumiy qoida shuki, manfaatdor shaxslar doirasi (jumladan 20%+ ulushga ega ishtirokchi, ijro
organi, kuzatuv kengashi a’zolari, ularning yaqin qarindoshlari va bog'liq tuzilmalar)
belgilangan hamda bunday bitimlar ishtirokchilar umumiy yig‘ilishining roziligisiz tuzilmasligi
nazarda tutiladi. [22]

Amaliy muammo esa qoidalarning mavjudligida emas, balki ularning bir xil sifatda
bajarilishida: yozma bildirishlar mazmuni, manfaatlar to‘gnashuvini real ochish,
baholash/auditning mustaqilligi va minoritarlar uchun axborotni qulay formatda berish doim
ham bargaror standartda ishlamaydi.

Qiyosiy tahlil nuqtai nazaridan qaralganda, O‘zbekiston uchun “ishlaydigan model”ni
tanlash masalasi aslida bitta yadro savolga borib taqaladi: korporatsiya ichida iqtisodiy kuch
notekis taqsimlangan sharoitda nazorat paketiga ega aksiyadorlar, boshqaruv organlari yoki
ular bilan bog‘liq shaxslarning ta’siri kompaniya resurslari hisobidan minoritar aksiyadorlar
manfaatiga zid yo'nalishga burilib ketmasligi uchun qanday huquqiy arxitektura kerak?
Yuqorida ta’kidlanganidek, affillanganlikning o‘zi “yomon” emas — u xatar indikatoridir.
Huquqgning vazifasi esa affillanganlik mavjud bo‘lgan joyda qaror qabul qilish jarayonini
xolislashtirish, axborot assimetriyasini kamaytirish, adolatlilikni ta’'minlash va bozor
ishonchini saqlashdan iborat. Shu sabab ham rivojlangan yurisdiksiyalarda (YI, Buyuk
Britaniya, Germaniya) yondashuv birgina instrumentga tayanmaydi; aksincha, “kim bog'liq?”
degan identifikatsiya, “qaysi bitim muhim?” degan materiallik mezoni, “qanday ma’qullanadi?”
degan qaror qabul qilish talablari, “nima va qayerda e’lon qilinadi?” degan oshkoralik hamda
“buzilsa nima bo‘ladi?” degan javobgarlik bloklari bitta zanjirga ulangan bo‘ladi. O‘zbekiston
amaliyotida esa institutning ayrim elementlari mavjud bo‘lsa-da, aynan shu zanjirning bir joyga
jamlanmaganligi va bir xil ishlamasligi sababli natija ko‘pincha kutilgan darajada chigmaydi.
Turli huquqiy hujjatlarda “affillanganlik” atamasi turlicha vazifa bilan ishlatiladi, reyestr
mavjudligi doim ham uni standartlashgan, tekshiriladigan va bozor uchun qulay formatda
ishlaydigan tizimga aylantirmaydi, muhim bitimlar bo‘yicha garor qabul qilishning xolisligini
ta'minlaydigan talablar esa barcha subyektlarda bir xil komplayens madaniyati bilan
bajarilmaydi.

Xulosa qilib aytganda, O‘zbekiston uchun eng yaxshi ishlaydigan model — affillangan
shaxslar institutini alohida normalar yig‘indisi sifatida emas, balki yagona korporativ-
komplayens tizimi sifatida kodifikatsiya qilishdir; bunda ta’rifning aniqligi, reyestrning
standartlashuvi va tekshirilishi, muhim bitimlar bo‘yicha xolis qaror qabul qilish talablari,
oshkoralikning bozor uchun qulay shakli va javobgarlikning izchil mexanizmi bir paketda
ishlaydi. Bunday paketni real amaliy mexanizmga aylantirishda esa texnologik yechimlar,

xususan InterestRegistry kabi tizimlar alohida ahamiyatga ega: ular deklaratsiyalarni
markazlashgan tarzda yig‘ish, bogliglik indikatorlarini avtomatik aniqlash, muhim bitimlarni
belgilangan tartib bo‘yicha ichki ko‘rib chiqish va ma’qullash jarayoniga yo‘naltirish, audit izini
saglash hamda oshkoralik uchun tayyor hisobotlar chigarish orqali qonun matnini ishlaydigan
boshgaruv amaliyotiga aylantiradi. Shu tariqa, affillangan shaxslar instituti minoritarlar uchun
faqat keyin e’tiroz qilish vositasi bo‘lib qolmasdan, xatarlarni oldindan ko‘radigan, adolatlilikni
ta’'minlaydigan va bozor ishonchini mustahkamlaydigan zamonaviy korporativ boshqaruv
tayanchiga aylanadi.

